
Inatsisartut Suleriaasianni § 37 naapertorlugu Naalakkersuisunut imaattunik apeqquteqar-

punga. 

(Inatsisartunut ilaasortaq Naaja H. Nathanielsen, Inuit Ataqatigiit) 

 

Apeqqutit: 

 

1.  

Kalaallit Nunaanni 3 sømilep iluani imaluunniit sumiiffinni aalajangersimasuni 

orsussap oqimaatsup (Heavy fuel) atorneqannginnissaanut Naalakkersuisut 

inatsisiliornialersaarnerlutik? 

 

 

2.  

Sumiiffinni aalajangersimasuni ”emission control areas”-inik, (tassa sumiiffiit 

ilaanni umiarsuit aniatitsinerannut tunngatillugu sakkortunerusunik 

piumasaqaateqartoqarnissaanik), pilersitsinikkut Naalakkersuisut 

mingutsitsinermik annikillisaanialersaarnerlutik? 

 

 

3. 

Qulaani allanneqartunut tunngasut imaanut inatsisissamut ukiarulu akuersissuti-

gineqartussamut  nutaamut ilanngunneqarsimannginnerat sumik patsiseqarpa? 

 

 

 

Tunngavilersuut: 

Olia oqimaatsoq (Heavy fuel) annertuumik mingutsitsisarpoq. Akikimmalli amerliartuinnartut 

atortarpaat. Nunamissaaq matumani atorneqarneruleriartuinnarpoq. Antarktiskimi Sval-

bardimilu sumiiffinni arlalinni oliap oqimaatsup atorneqarnissaa inerteqqutinngorsimavoq.  

 

Sumiiffinnilu allani umiarsuit navianartunik akulinnik aniatitsinerannik annikillisaanissaq 

qinerneqarsimavoq. FN-ip imarsiornikkut kattuffiani, IMO-mi, sumiiffiit ilaanni umiarsuit 

aniatitsinerannut tunngatillugu sakkortunerusunik piumasaqaateqartoqassasoq innersuu-

tigineqarpoq. Sumiiffiit taakkua ”Emission control area”-nik taaneqartarput. Sumiiffiillu 

taamaattut Nordsømi, immami baltiskiusumi kiisalu Canadap USA-llu imartaani toqqar-

torneqarsimapput.  

 

Mingutsitsinerup annertunerujartuinnartup pinngortitaq inuillu ajoqusertarmagit maani 

piumasaqaatitigut annertusaasariaqarpugut nunarsuullu sinnerani maligassiuisut malillugit. 

Tassa avatangiisinik paarsilluarnitsinnik ilisimaneqaaterput kisiat pinnagu, aammali aner-

saartuutikkut nappaatit kræfteqarnerullu amerliartornissaasa unerisimatinnissaat pillugit.  

 

Imaatigut avatangiisinut inatsit nutarterneqartussaammat piumasaqaatit annertusinis-

saannut mingutsitsinerullu annikillisarneqarnissaanut tunngasut soorunami ilanngunne-

qartariaqarput.  

 

Apeqqutit ullut suliffiusut qulit iluanni akeqquneqarput.  


